
I. UVODNE INFORMACIJE  

Brojni sistemski i društveni izazovi u Bosni i Hercegovini narušavaju kvalitet ekološke vladavine prava. 

Kompleksna administrativna struktura komplicira koordinaciju internih propisa i usklađivanje sa 

međunarodnim okvirom, a političke tenzije su česta smetnja u saradnji među osobljem ministarstavâ. 

U isto vrijeme, Bosna i Hercegovina je na početku pristupnih pregovora sa Evropskom Unijom, što 

podrazumijeva usklađivanje sa standardima zaštite okoliša/životne sredine Evropske Unije, uključujući i 

fokus na na krivično pravo životne sredine – aspekt koji je do sada zanemaren. Okolišni/ekološki 

inspektorati i agencije za provođenje zakona, uključujući policiju i graničnu policiju, nemaju potrebnu 

stručnost i ljudstvo za rješavanje sve većeg broja pritisaka na životnu sredinu. Na primjer, povećan broj 

ilegalnih deponija širom zemlje, zajedno sa neselektivnim odlaganjem opasnog otpada uz komunalni 

otpad, predstavlja značajan rizik za javno zdravlje. 

Postojeći protokoli za istraživanje krivičnih djela i akcidenata u vezi sa okolišem/životnom sredinom 

zahtijevaju ispitivanje i testiranje efikasnosti u podsticanju saradnje između inspektora, policije i tužilaca. 

Nadalje, nedostaju sistemski prikupljeni podaci o slučajevima korupcije koji utiču na okoliš/životnu 

sredinu, a specijalistička istraživanja i akademska literatura u toj oblasti su ograničeni. 

Zvanični statistički podaci i povratne informacije institucija za obuku, državnih službenika, sudija i 

tužilaca ukazuju na izazove u procesuiranju krivičnih djela protiv okoliša/životne sredine, niskog stepena 

usklađenosti sa krivičnim zakonodavstvom, ograničenih kapaciteta i neadekvatne stručne obuke. Pored 

toga, obrazovanje iz prava okoliša/životne sredine nije integrisano u redovni nastavni plan i program i 

nudi se kao izborni predmet na pravnim fakultetima. 

Stoga, ovaj projektna intervencija nastavlja se na prethodno provedene aktivnosti i dostignuća u 2023. 

godini, s ciljem da nastavi sa rješavanjem ovih nedostataka kroz promovisanje pravde i odgovornosti u 

pitanjima životne sredine, s fokusom na poboljšanje pristupa, zaštitu i ispunjavanje ekoloških prava, te 

jačanje vladavine prava u oblasti zaštite okoliša/životne sredine. 

Razvojem stručnog edukativnog sadržaja i obukâ, projekat jača kapacitete javnih institucija i 

pravosudnih organa da se suoče sa izazovima u oblasti zaštite okoliša/životne sredine, a kroz promociju 

efikasnijeg provođenja zakonâ i propisâ o okolišu/životnoj sredini. Nadalje, razmjena znanja u oblasti 

sudske prakse će pružiti osnovu za formiranje neformalne stručne platforme za izgradnju 

sudskih/tužilačkih kapaciteta u cilju poboljšanja vođenja i rješavanja sudskih predmeta u oblasti 

okoliša/životne sredine. 

II. SVRHA OVOG JAVNOG POZIVA I OČEKIVANI REZULTATI 

 

Javni poziv je otvoren za sudije i tužioce u krivičnim odjeljenjima u Bosni i Hercegovini, koji ispunjavaju 

tražene kriterije i iskazan interes da učestvuju u prenosu znanja i razmjeni sudske prakse predviđenim 

ovim javnim pozivom.  

Cilj je unaprijediti znanja sudija i tužilaca u Bosni i Hercegovini o evropskom pravu okoliša/životne 

sredine, a posebno o krivično-pravnoj zaštiti okoliša/životne sredine. 

Učešće u programu obuhvatit će 8 sudija i tužilaca. 

https://www.undp.org/bs/bosnia-herzegovina/projects/eko-pravda-projekat

Program će slijediti sljedeći predloženi itinerer: 

- Prvi dan: Putovanje (Sarajevo – Brisel) 

o Večera dobrodošlice u hotelu u Briselu 

- Drugi dan: Razmjena iskustava i znanja sa Evropskim forumom sudija i tužioca za okoliš i životnu 

sredinu  

o Zajednički osnovni principi savremenog prava okoliša/životne sredine 

o Osnovne informacije o EU pravnoj stečevini o okolišu/životnoj sredini, sa uključenim 

studijama slučaja 

o EU Direktiva 2024/1203 o ekološkom kriminalu, sa svojim ažuriranim registrom ekoloških 

krivičnih djela  

o Saradnja u borbi protiv ekološkog kriminala 

o Sudsko iskustvo u drugim državama u kontekstu zaštite okoliša/životne sredine; 

prezentacije sa praktičnim uputstvima za rad na slučajevima. 

 

- Treći dan: Putovanje (Brisel - Sarajevo) 

 

III. POTREBNE KVALIFIKACIJE I PROCES SELEKCIJE 

Odabir učesnika vršit će se na osnovu obaveznih i dodatnih kvalitativnih kriterija. 

U okviru obaveznih (eliminatornih) uslova, aplikanti moraju ispuniti sljedeće:   

• Obrazovanje: Pravna diploma.   

• Iskustvo: Najmanje 5 godina iskustva u radu na predmetima krivično-pravne zaštite okoliša/ 

životne sredine. 

Napomena: Dobro poznavanje engleskog jezika će se smatrati kao prednost. 

 

Prijave koje ne ispunjavaju obavezne uslove se neće dalje razmatrati. 

Nakon što se potvrdi ispunjavanje obaveznih uslova, u sklopu prijava će biti evaluirani i dodatni 

kvalitativni uslovi,  sa fokusom na motivaciju i relevantno iskustvo kandidata. Ovo ocjenjivanje će se 

provesti u skladu sa sljedećom bodovnom tabelom: 

Kvalitativni uslovi – tabela za bodovanje 

MOTIVACIJA 
Maksimalni 

bodovi: 20 

Šta je motiv za prijavu?  

Motivacija iskazana kroz jasne ciljeve i entuzijazam (15 bodova); Nedostatak jasnoće u motivaciji (0 

bodova) 

15 

Da li podnosilac prijave pokazuje interesovanje za predmete u vezi sa okolišom/životnom 

sredinom, posebno za krivične predmete iz oblasti životne sredine? 

Značajno interesovanje (5 bodova); Neznačajno interesovanje (0 poena) 

5 

ISKUSTVO 
Maksimalni 

bodovi: 35 

Da li je podnosilac prijave učestvovao u nekoj obuci iz ekološkog prava u proteklih 5 godina? 

Navesti primjere.  

Znatno iskustvo (15 bodova); Nešto iskustva (10 bodova); Bez iskustva (0 bodova). 

15 

Da li je podnosilac prijave doprinio razvoju politikâ u oblasti ekološkog prava, posebno krivično-

pravne zaštite okoliša/životne sredine? Ako da, kako?   

Primjeri (10 bodova); Nema primjera (0 bodova). 

Odluka o odbijanju prijave može biti zasnovana na jednom ili više od sljedećih razloga: 

• Prijava je primljena nakon isteka roka za podnošenje; 

• Podnosilac prijave ne ispunjava osnovne uslove javnog poziva; 

• Prijava je nepotpuna ili na drugi način ne ispunjava uslove; 

• Prijava ispunjava uslove, ali nije odabrana zbog niske ocjene i/ili nakon evaluacije obaveznih 

uslova.  

Osam (8) najbolje rangiranih kandidata će biti uvršteni u program.  

U slučaju da veći broj kandidata ima isti rezultat, prednost će imati oni koji su bolje ocijenjeni u dijelu 

MOTIVACIJA PODNOSIOCA PRIJAVE. 

Kandidati će biti obaviješteni o rezultatima putem e-maila. 

Predviđeni vremenski okvir za završetak procesa selekcije je sljedeći: 

Aktivnost 
Datumi (promjene 

su moguće) 

Objava javnog poziva 10.07.2024  

Rok za prijave 31.07.2024 

Objava rezultata  14.08.2024 

Studijsko putovanje   25. – 27.09.2024 

 
 

IV. PRIJAVE 

Rok za podnošenje prijave je 31. juli 2024. godine.  

Svaki podnosilac prijave mora dostaviti sljedeću dokumentaciju: 

• Biografija (CV) sa relevantnim profesionalnim iskustvom 

• Kopija univerzitetske diplome (kopija ne mora biti ovjerena) 

• Popunjen i potpisan obrazac za prijavu  

Sve prijave moraju biti dostavljene putem e-maila na registry.ba@undp.org sa naslovom 

„Prijava za učešće u razmjeni iskustava i znanja sa evropskim forumom sudija i tužioca za okoliš/ 

životnu sredinu“. 

 

Nepotpune prijave se neće uzimati u razmatranje. 

 

V. Dodatne informacije 

Javni poziv sa smjernicama i dokumentacijom za prijavu dostupan je na web stranici UNDP BiH: 

www.ba.undp.org. 

Svi upiti u vezi sa ovim javnim pozivom dostavljaju se isključivo putem e-maila, najkasnije 2 dana prije 

isteka roka za podnošenje prijava, sa jasnim naznakom naziva Poziva u naslovu predmeta, na sljedeću 

e-mail adresu: registry.ba@undp.org.  

